
Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

1368-сонли гувоҳнома билан давлат 

масъулияти чекланган жамият. 

Kirish. Bugungi kunda mamlakatimizda agrar sohani keng rivojlantirish va uni tarkibini 

isloh qilishga alohida e’tibor qaratilmoqda. Agrar sohani samarali rivojlantirish uchun xorijiy 

investitsiyalarni keng jalb qilish va uni samaradorligini oshirish imkoniyatlarini kengaytirish 

muhim vazifa bo‘lib hisoblanadi. Ayniqsa, agrar sohada yangi mahsulotlar yaratish, xususan 

qo‘yishgan qiymat yaratish uchun investitsion loyihalar amalga oshiriladi. Agrar sohada yuqori 

qo‘shilgan qiymat zanjirini yaratish loyihalariga 2023-yilda 1 mlrd. dollar ajratiladi. Kimyo, 

avtomobilsozlik va qishloq xo‘jaligi mashinasozligida ham katta-katta loyihalar ishga 

tushiriladi. Shu bilan birga, faol investitsiyalarni jalb qilishda xususiylashtirish va davlat-

xususiy sheriklik imkoniyatlaridan to‘liq va samarali foydalanish zarur [1]. 

Darhaqiqat, agrar sohaga xorijiy investitsiyalarni jalb qilish samaradorligini oshirish 

muhim yo‘nalish sifatida qaralib, bu borada tadqiqot ishlarini olib borish sohani zamonaviy 

tarmoq sifatida keng taraqqiy qildirishga imkon beradi. 

Tadqiqot metodologiyasi. Ushbu maqolada tadqiqotning tahlil, sintez, iqtisodiy usul, 

mantiqiy tahlil, induktiv va deduktiv xulosa, abstrakt fikrlash kabi usullardan foydalanilgan. 

Adabiyotlar tahlili. Agrar sohaga xorijiy investitsiyalarni jalb qilish samaradorligini 

oshirish yuzasidan tadqiqotlar olib borilgan. Sohaga investitsiyalarni jalb qilish yangi maqsad 

va vazifa bo‘lib hisoblanadi. Ushbu sohada eng muhim masala xorijiy sarmoya, ya’ni 

investitsiyalarni jalb qilishni amalga oshirishdir. Hozirgi inqirozdan chiqish va iqtisodiyotni 

tiklash yo‘li kabi o‘rta muddatli maqsadlarga erishish uchun xorijiy sarmoyalarning kirib kelishi 

hayotiy ahamiyatga ega [2]. 

Agrar qishloq xo‘jaligi sohasiga investitsiyalarni jalb qilish sohadagi islohotlarni 

chuqurlashtirishga qaratilgan. Qishloq xo‘jaligiga global sarmoya kiritishda past va o‘rta 

daromadli mamlakatlarning ustunligi bu sektor muhimroq ko‘rilayotganligini anglatmaydi. 

Qishloq xo‘jaligiga qo‘yilgan investitsiyalar umumiy investitsiyalardagi ulushi va qishloq 

xo‘jaligi qo‘shilgan qiymatning YaIMdagi ulushini taqqoslash mamlakatlar guruhlari o‘rtasidagi 

muhim tarkibiy farqlarni ko‘rsatadi. Qishloq xo‘jaligi tarmoqlarida kapital zichligi darajasi ham 

o‘zgarib turadi, bu yuqori daromadli mamlakatlarda qishloq xo‘jaligi past va o‘rta daromadli 

mamlakatlarga qaraganda sezilarli darajada ko‘proq kapitalni talab qilishini ko‘rsatadi [3]. 

Investitsiyalarni jalb qilish davlat tomonidan amalga oshirilishi va investor tomonidan 

kiritishi lozim. Investorlar federal va mintaqaviy hokimiyatlar tegishli huquqiy baza bilan 

bog‘liq maqsadli investitsiya siyosatini ishlab chiqish zarurligini tushunishlariga va investitsiya 

muhitini yaxshilashga qaratilgan chora-tadbirlarni ko‘rishlariga, shuningdek, investitsiyalar 

oqimini ko‘paytirishga ishonch hosil qilganlarida investitsiyalarning keng ko‘lamli o‘sishi 

mumkin. Chet el investitsiyalarining qishloq xo‘jaligiga.ekoniyati imtiyozlar va kafolatlarni 

kengaytirish bilan [5]. 

Agrar sohaga investitsiya jalb qilish uchun yetarli chora-tadbirlar amalga oshirilishi 

lozim. Investitsiya taqchilligi sharoitida asosiy kapitalni yangilashda kredit moliyalashtirish 

bilan bir qatorda lizing ham muhim o‘rin tutadi. Iqtisodiy mazmuni jihatidan lizing investitsiya 

faoliyatining bir turi hisoblanadi. Bu mulkni sotib olish va keyinchalik uni vaqtincha foydalanish 

uchun haq evaziga ijaraga berish munosabati bilan vujudga keladigan mulkiy va iqtisodiy 

munosabatlar majmuasidir [4]. 

Agrar sohada mahsulot ishlab chiqarish uchun investitsiyalarni jalb qilish sohadagi 

islohotlarni chuqurlashtirishga xizmat qiladi. Mamlakatda ishlab chiqarilayotgan qishloq 

xo‘jaligi mahsulotlariga o‘sib borayotgan ichki va tashqi talabni qondirish uchun jahon bozori 

standarti talablariga javob beradigan, xorijiy ishlab chiqaruvchi va ta’minotchilar bilan 

hamkorlikni yo‘lga qo‘ygan holda kuchli raqobatga bardosh bera oladigan yuqori sifatli 

mahsulot ishlab chiqarishni yo‘lga qo‘yish nafaqat mahsulot ishlab chiqarib iqtisodiyotimizni 

rivojlantirishga, balki jahon hamjamiyati iqtisodiyotiga integratsiyalashuvini ta’minlaydi [6]. 

Bu esa agrar qishloq xo‘jaligi sohasi iqtisodiyotiga investitsiyalarni kiritish bilan yangi texnika 

va texnologiyalarni joriy qilish asosida hal etiladi. 

Tahlil va natijalar. Bugungi kunda agrar sohaga xorijiy investitsiyalarni jalb qilish 

samaradorligini oshirish yuzasidan tahlillarni olib borish sohadagi mavjud muammolar va 

ularni yechimlari, mavjud imkoniyatlar va istiqbolli yo‘nalishlarni aniqlashga imkon beradi. Har 

qanday sohada bo‘lgani kabi, qishloq xo‘jaligi ham investitsiya yo‘nalishi sifatida o‘zining 

afzalliklari va kamchiliklariga ega. Ko‘pgina qishloq xo‘jaligi korxonalari yiliga 30-50 foiz 

miqdorida yuqori rentabellikka erishadilar. Buning asosiy sababi investitsiyalarning o‘ziga xos 

usullari va loyihalarni sifatiga bog‘liq bo‘ladi.  

Mamlakatimizda amalga oshirilayotgan agrar islohotlar jarayoni o‘zining iqtisodiyotni 

erkinlashtirish bosqichini o‘tamoqda. Agrar qishloq xo‘jaligiga investitsiyalarni jalb qilish 

bosqichlari quyidagi yo‘nalishlardan iborat bo‘ladi (1-rasm):  

 
1-rasm. Agrar sohaga investitsiyalarni jalb qilish bosqichlari 

O‘tgan davr mobaynida agrar qishloq xo‘jaligida iqtisodiy islohotlar natijasida tub 

tarkibiy o‘zgarishlar amalga oshirildi. Xususan, lizing asosida agrar sohani rivojlantirish yo‘lga 

qo‘yilib, u agrar sohaga xorijiy investitsiyalarni jalb qilish samaradorligini oshirishning 

zamonaviy innovatsion usuli bo‘lib xizmat qiladi. 

1-jadval 
2015-2021-yillarda lizing orqali asosiy vositalarga investitsiyalar [7] 

Yillar 
AQSh dollaridagi 

kurs 
Lizingning yalpi ichki 

mahsulotdagi ulushi (%) 
2015 2,809,1 0,5 
2016 3,231,5 0,5 
2017 8,120,0 0,6 
2018 8,336,3 0,6 
2019 9,507,6 0,5 
2020 10,476,9 0,3 
2021 11,346,9 0,4 

Jadval tahliliga ko‘ra, mamlakatda lizing orqali asosiy vositalarga investitsiyalar hajmi 

2015-yilda 2809,1 AQSh dollarini tashkil qilgan bo‘lsa-da, 2021-yilga kelib, bu ko‘rsatkich 

deyarli 5-6 barobarga oshganini ko‘rish mumkin. Shu yilda lizingni yalpi ichki mahsulotdagi 

ulushi esa 0,4 foizni tashkil qiladi. Unga asosan, AQSh dollaridagi kurs va lizingning yalpi ichki 

mahsulotdagi ulushi kabi ko‘rsatkichlar agrar sohaga xorijiy investitsiyalarni jalb qilish 

samaradorligini oshirishga imkon beradi. 

investitsiya qilish uchun loyihani tanlash

strategiyani aniqlash

xatarlarni aniqlash

investitsiya maqsadlarini aniqlash

moliyaviy xavfsizlik asosini yaratish

moliyaviy imkoniyatlarni baholash

Xulosa. Agrar qishloq xo‘jaligi o‘rta va uzoq muddatli investitsiyalar uchun barqaror 

yo‘nalish bo‘lib hisoblanadi. Ushbu soha ishlab chiqarilgan mahsulotlarga doimiy talab va uning 

keyingi o‘sishni kafolatlaydi.  Shu bois, agrar sohaning barqaror rivojlanishiga erishish uchun 

xo‘jaliklarning investitsion salohiyatini shakllantirish, ularni qo‘llab-quvvatlash 

mexanizmlarini doimiy ravishda takomillashtirib borish talab etiladi. Bu borada mamlakat 

iqtisodiyotini modernizatsiyalash sharoitida agrar sohani rivojlantirishda investitsiyalardan 

foydalanish samaradorligini oshirish yo‘nalishlari ishlab chiqish uchun hozirgi vaqtda 

investitsiyalardan foydalanish masalalari va uning holatini o‘rganish zarur. Hamda lizing orqali 

agrar qishloq xo‘jaligining ustuvor rivojlanishini ta’minlash orqali tarmoq barqarorligiga 

erishish mumkin. Agrar sohani rivojlantirishda investitsiyalardan foydalanish samaradorligini 

oshirishda sohaga investitsiyalarni jalb qilish bosqichlarining ketma-ketlikda amalga 

oshirilishini kuzatib borish muhim ahamiyatga ega bo‘ladi. 

